ANEKSI 5.    KUSHTËZIMET PËR MASËN 4

Pagesa për dosa dhe/ose paradosa të matrikulluara në vlerën deri në 7 000 (shtatë mijë) lekë/krerë dosë/paradosë, për fermer/aplikant me jo më pak se 5 (pesë) krerë dosa dhe/ose paradosa.
Për pjesën mbi 100 (njëqind) krerë, masa e përfitimit zvogëlohet me 50%, përjashtuar rastet e aplikantëve me status “SHBB”.


a. Kufizime në përdorimin e substancave që kanë veprim hormonal ose tireostatik dhe beta-agonistëve në kafshët e fermës   (SMR 6)

Ky kushtëzim[footnoteRef:1] synon të ndalojë përdorimin e paligjshëm të substancave me qëllim parandalimin e mbetjeve që këto substanca lënë në mish dhe ushqime të tjera që të hyjnë në zinxhirin ushqimor të njerëzve ose të kafshëve.  [1:  Referuar Urdhrit nr. 357, datë 22.12.2011, “Për kushtet e tregtimit dhe përdorimit në kafshë të disa lëndëve me veprim hormonal, tireostatik dhe beta-agonist.] 

Gjatë kontrollit në vend, specialisti veterinar nga DRVMB verifikon dhe vlerëson, për:
· Trajtimet e kafshëve me hormone që janë të ndaluar; 
· Të gjitha të dhënat mjekësore veterinare që lidhen me trajtimin e kafshëve duhet të mbahen në: “Regjistrin përkatës të fermës për trajtimet veterinare” dhe ta vërë atë në dispozicion të autoritetit kompetent gjatë kontrollit;
· Administrimi i një substance të kufizuar tek një kafshë ferme është i ndaluar, përveç nëse administrohet në përputhje me ndonjë përjashtim të lejuar; 
· Është e ndaluar të hidhen në treg ose të dërgohen për therje kafshët të cilave u është administruar një substancë e kufizuar, përveç nëse kjo është dhënë në përputhje me përjashtimet e lejuara; 
· Është e ndaluar të shitet mishi ose çdo produkt tjetër shtazor, i nxjerrë nga një kafshë të cilës i është administruar një substancë e kufizuar, përveç nëse është dhënë në përputhje me përjashtimet e lejuara.
· Kritere të tjera të përcaktuara në legjislacionin përkatës.

b. Mirëqenia e kafshëve  (SMR 11)

Ky kushtëzim[footnoteRef:2] synon mbrojtjen e mirëqenies së çdo lloji kafshe të mbarështuar (për qëllime bujqësore) duke përmbushur standardet minimale për kujdesin dhe mbarështimin e tyre .  [2:  Bazuar në Urdhëri Nr.222, datë 7.4.2015 “për miratimin e rregullores “Mbi standardet minimale të mbrojtjes së derrave” si dhe Urdhrin Nr. 651, datë 31.12.2021 “Për miratimin e formateve të protokoll kontrolleve që kryhen nga veterineri zyrtar”nëpërmjet Protokoll Kontrollit “Për plotësimin e kushteve sanitaro-veterinare dhe mirëqenies së kafshëve në stabilimentet/fermat që mbarështojnë kafshë të gjalla (Shtojca 3).] 

Të gjithë fermerët që mbarështojnë kafshë për qëllime bujqësore duhet të përmbushin standardet minimale specifike të mirëqenies përkatëse. 
[bookmark: _Hlk228367483]Gjatë kontrollit në vend, specialisti veterinar nga DRVMB verifikon dhe vlerëson, për:
· Liri të mjaftueshme të lëvizjes; 
· Kafshët të jenë të matrikulluara dhe të regjistruara në modulin e regjistrin e fermës dhe në modulin e identifikimit individual  RUDA[footnoteRef:3]  [3:  Sipas Rregullores Nr. 1, datë 2000 “Mbi sistemin e identifikimit të kafshëve dhe regjistrimit të kafshëve blegtorale”, Urdhrit Nr. 459 datë 2.10.2006 “Për miratimin e rregullores “Mbi sistemin e identifikimit dhe regjistrimit të bagëtive të imta” dhe Urdhrit Nr. 407 datë 19.9.2008 “Për miratimin e rregullores “Mbi implementimin e rregullores Nr. 1, datë 7.5.2000 në lidhje me matrikujt, pasaportën dhe regjistrin e fermës”.] 

· Regjistrin e përditësuar të fermës;
· Procedurat e të ushqyerit të kafshëve, përfshirë sigurimin e ushqimit, ujit dhe substancave të tjera të lejuara;
· Ambientet e mbarështimit, me hapësira në përputhje me rregullat që zbatohen për mirëqenien e kafshëve për mbarështimin në krerë/ m² .
· Personel i trajnuar, kualifikuar dhe magazinues të aftë; 
· Dëshmi të prerjes/gjymtimit të papërshtatshëm të bishtit; 
· Mbajtjen e të dhënave në librin e mjekimeve (për të paktën tre vjet) të trajtimit mjekësor të dhënë, numrit të vdekjeve, etj, i përditësuar dhe i lëshuar nga Autoriteti kompetent.
· Ajër i përshtatshëm i ventiluar;
· Ndriçim i përshtatshëm, natyral ose artificial;
· Mjetet e pastrimit dhe dezinfektimit që përdoren në stallë, mënyra e funksionimit të tyre;
· Programet e monitorimit;
· Kritere të tjera të përcaktuara në legjislacionin përkatës.

c.  Mirëqenia e Derrave (SMR 10)

Ky kushtëzim[footnoteRef:4] synon mbrojtjen shëndetit dhe mirëqenies së derrave duke përmbushur standardet minimale për kujdesin dhe mbarështimin e tyre. Përveç kërkesave të tjera të mirëqenies së kafshëve të fermës, të gjithë fermerët që mbarështojnë derra duhet të përmbushin standardet minimale specifike të mirëqenies përkatëse.  [4:  Bazuar në Urdhëri Nr.222, datë 7.4.2015 “për miratimin e rregullores “Mbi standardet minimale të mbrojtjes së derrave”  si dhe Urdhrin Nr. 651, datë 31.12.2021 “Për miratimin e formateve të protokoll kontrolleve që kryhen nga veterineri zyrtar”.nëpërmjet Protokoll Kontrollit “ Plotësimin e kushteve sanitaro-veterinare dhe mirëqënies së kafshëve në stabilimentet/fermat që mbarështojnë derra apo importojnë derra për therje, (Shtojca 3).] 

Gjatë kontrollit në vend, specialisti veterinar nga DRVMB verifikon dhe vlerëson, për:
· Stafin dhe mbarështimin e duhur të derrave;
· Lirinë e mjaftueshme të lëvizjes; 
· Ambjentet të përshtatshme për rritjen e derrave; 
· Ambjentet të përshtatshme të ushqyerjes; 
· Ndërprerja e mëmëzimit;
· Dëshmi të prerjes/gjymtimit të rregullt të bishtit;
· [bookmark: _GoBack]Kushtet për higjenë dhe mbarështimin e kafshëve të reja, për riprodhim ose remont krerë/m²;
· Kushtet lidhur me gazrat (amonjak, dyoksid karboni etj), me ndikim në shëndetin е kafshëve
· Kritere të tjera të përcaktuara në legjislacionin përkatës.


d. Higjiena e Ushqimit dhe Ushqimit për Kafshë (SMR 5)

Ky kushtëzim[footnoteRef:5] synon të sigurojë një nivel të lartë mbrojtjeje të shëndetit publik, si dhe shëndetin dhe mirëqenien e kafshëve.  [5:  Bazuar në nenin 23 dhe 25 të Ligjit Nr.9863, datë 28.1.2008 “Për ushqimin”, i ndryshuar; Në Udhëzimin nr. 22, datë 25.11.2010 “Për kushtet e përgjithshme dhe të veçanta të higjenës për stabilimentet e ushqimit dhe operatorët e biznesit ushqimor”
] 

Të gjithë fermerët që prodhojnë ushqim ose ushqim për kafshë nga bimët dhe që rrisin kafshë për ushqim, ose që prodhojnë produkte me origjinë shtazore, duke përfshirë qumështin dhe vezët.
Gjatë kontrollit në vend, specialisti veterinar nga DRVMB verifikon dhe vlerëson, për:
· Zbatimin e masave të biosigurisë në fermë, lidhur me vlerësimin e fermës/stabilimentit
· Ushqimet për kafshët ruhen në mënyrë të sigurt; 
· Të dhënat e gjurmueshmërisë të mbahen për të paktën 3 vjet; 
· Parazitët në fermë janë nën kontroll të mjaftueshëm; 
· Respektimin e periudhave të tërheqjes për produktet e autorizuara ;
· Burimet e ushqimit dhe të ujit;
· Dezinfektimet;
· Mjetet e transportit;
· Personelin;
· Vizitorët;
· Magazinimin e ushqimeve;
· Kritere të tjera të përcaktuara në legjislacionin përkatës.

